
дa ҳoсилдopлик вa сaмapaдopликни кескин 
oшиpиш бўлиб, ҳap биp тумaннинг имкoнияти 
вa pивoжлaниш йўнaлишидaн келиб чиқиб, деҳ-
қoнчилик билaн шуғуллaнaдигaн oилaлapгa 10 
сoтиxдaн 1 гектapгaчa еp мaйдoнлapи aжpaти-
лиши;  

эҳтиёжмaнд aҳoли бaндлигини тaъмин-
лaшгa Бaндликкa кўмaклaшиш ҳaмдa Жaмoaт 
ишлapи жaмғapмaлapидaн 500 миллиapд сўм 
йўнaлтиpилaди. Ҳисoбкитoблapгa кўpa, мaмлa-
кaтдa кaм тaъминлaнгaн aҳoли сoни 12−15 
фoизни (4,5−5 млн киши) тaшкил этaди. Oxиpги 
2 йил ичидa ижтимoий нaфaқa oлувчилap сoни 
1,3 бapoбapгa кўпaйди, нaфaқaлap миқдopи 2 
бapoбapгa oшди. Xулoсa қилиб aйтгaндa мaмлa-
кaтимиз aҳoлисининг кaмбaғaлликдaн қутқa-
pишдa aввaлaмбop, кичик бизнес субъектлapи 
вa oилaвий тaдбиpкopликни pивoжлaнтиpиш 
кўздa тутилгaн бўлиб, бу opқaли иш билaн бaнд-

ликни тaъминлaш, aҳoли дapoмaдини oшиpиш 
мaқсaдидa унгa эpишишдa белгилaнгaн вaзифa-
лap ҳaмдa ислoҳoтлapни изчиллик билaн aмaлгa 
oшиpиш лoзим. 

Ўзбекистoндa тaдбиpкopлик фaoлиятини 
pивoжлaнтиpиш учун энг aввaлo тaшкилий-
иқтисoдий меxaнизмлapини тaкoмиллaштиpиш 
зapуp. Сaмapaдopлигини oшиpиш жapaёнлapи 
эсa :  

- жoйлapдa қулaй ишбилapмoнлик муҳи-
тини яpaтиш;  

- тaшқи иқтисoдий фaoлиятдaги ишти-
poкини кучaйтиpиш;  

- aҳoлини иш билaн тaъминлaш;  
- дapoмaдлapини oшиpиш бopaсидaги 

имкoниятлapидaн тўлaқoнли фoйдaлaниш кaби 
йўнaлишлapини pивoжлaнтиpиш opқaли эpи-
шиш мумкин. 

Кириш. Бугунги кунда миллий иқтисоди-

ётни модернизациялаш шароитида янги Ўзбе-
кистоннинг инновацион янгиланиш дастурини 
шакллантириш, инновация ва технологиялар-
дан самарали фойдаланадиган янги авлод мута-
хассис кадрларини тайёрлаш ўта муҳим аҳа-
миятга эга.  

Дунёда илм, илмий инновацион ғоялар-
нинг янги материалларини мақсадли равишда 
яратиш ва уларни ишлаб чиқаришга жорий 
қилиш муҳим ҳисобланади. Ўзбекистон Респуб-
ликаси Президенти Ш.М. Мирзиёев  жорий 2021 
йил 20 август куни Тадбиркорлар билан бўлиб 
ўтган очик мулоқотда ишбилармонлар ўз фао-
лиятида инновация ва илғор ёндашувларни 
кенг жорий этиши, ишлаб чиқаришга замонавий 
технологияларни жалб қилиш ҳақида гапирар 
экан, Ўзбекистонда бизнес инкубаторни жорий 
қилиш масаласига ҳам алоҳида тўхталиб 
ўтди[1].    

Дарҳақиқат Ўзбекистон Республикаси-
нинг иқтисодий қудратини мустаҳкамлаш, халқ 
ҳаётининг фаровонлигини оширишда барча со-
ҳаларда илмий инновацион ғоялар яратувчан-
лигини таъминлаш давлат сиёсатининг пиро-
вард мақсадига айланиб бормоқда. Шунингдек 
янги Ўзбекистоннинг ривожланиш босқичида 
инновацион бизнес инкубаторлар фаолиятини 
ривожлантириш давр талабидир.  

Бошқача қилиб айтганда “Бизнес инкуба-
торлар ривожланишнинг барча босқичларида 
ёш тадбиркорларнинг лойиҳаларини, ғоялари-
ни ишлаб чиқишдан, то уни тижоратлаштириш-

гача қўллаб-қувватлайдиган жараён тушуни-
лади” [2,15].  Жамият ва давлат ҳаётининг барча 
соҳалари шиддат билан ривожланаётгани, исло-
ҳотларни мамлакатимизнинг жаҳон цивилиза-
цияси етакчилари қаторига кириш йўлида тез 
ва сифатли илгарилашини таъминлайдиган 
замонавий инновацион ғоялар, ишланмалар ва 
технологияларга асосланган ҳолда амалга оши-
ришни тақозо этади.  

Бизнес инкубаторлар, асосан,  хўжалик  
юритувчи субъектларга дастлабки  фаолиятида 
бозор  иқтисодиёти бўйича зарур билимларни 
ўргатиш,  бизнес режа  тузиш, маблағлар топиш, 
ҳалқаро грантлар олишда кўмаклашиш, тадбир-
корлик ғояларини амалий лойиҳаларга айлан-
тириш ва жорий этиш ишларини амалга ошириб 
боради [2,15]. 

Адабиётлар таҳлили. Бизнес инкубатор 
ҳаётимизга замонавий тушунча сифатида кириб 
келган бўлсада, у жаҳонда XX асрнинг 60-80 
йилларида кичик ва ўрта бизнес юритиш 
малакалари ва тадбиркорлик маданиятини тар-
биялаш билан шуғулланадиган ихтисослашган 
муассаса тарзида пайдо бўлган.  

Бизнес инкубатор соҳасини ривожланти-
ришга ҳисса қўшган олимлардан Тормышева Т.А 
[6]. Гамидуллаева Л.A. [7]. Оганесян В.Г [8].  Берр 
X.,  Александрова  Н.[9].  Маркварт Э.[10].  Синиц-
кий Д.А.[11]. Сошникова Е.А.[12,13]. Ясин Е.Г. 
[14]. ва бошқа бир қатор ҳорижий олимларнинг 
ҳам ишларида ўз аксини топган.  

1985 йилга келиб жаҳонда 70 га яқин биз-
нес инкубатор мавжуд бўлган бўлса, 1992 йилда 

уларнинг сони 472 тага, 1995 йилларда 1100 та-
га етди.  Ҳозир эса дунё бўйича 2000 дан ортиқ 
йирик бизнес инкубаторлар иш олиб боради. 
Улар инновацион марказлар, технополлар, тех-
нопарклар, илмий парклар ва хоказо кўрини-
шида фаолият юритади.  

Йиллар давомида мутахассислар бизнес 
инкубацияни ўзига хос тарзда аниқладилар. 
Аммо асосий тушунча аввалгидек қолади. 
Шерман ва Чаппелнинг сўзларига кўра, бизнес 
инкубатор “Биринчи навбатда жамиятда янги 
корхоналар яратиш ва янги корхоналарни яра-
тишга ёрдам берадиган иқтисодий ривожланиш 
воситаси” деб таъкидлайди. [15]  

Тадқиқот методологияси. Илм-фан ва 
техника ютуқларини иқтисодиёт тармоқларига 
кенг қўллаган ҳолда, бизнес инкубаторларнинг 
замонавий инновацион технологияларини тез-

кор жорий этиш ривожланишнинг муҳим шарти 
ҳисобланади.  

Шу жумладан муайян соҳаларда иннова-
цион инкубаторда яратилган ихтироларни қўл-
лаб-қувватлаш ҳисобига кичик бизнесни ривож-
лантиришга ўз ҳиссасини қўшади ва жойларда 
минтақаларнинг ижтимоий-иқтисодий ўсиш 
салоҳияти ривожланиб боришини таъминлай-
ди, пировардида ишлаб чиқариш соҳаларининг 
ҳажми кенгаяди ва истеъмолчиларнинг эркин 
сифатли товарлар ва хизматларга бўлган талаби 
қондирилади. Яъни минтақанинг аҳоли жон бо-
шига яратилган ялпи ички маҳсулот (ЯИМ)даги 
даромади ошади ва молиявий жиҳатдан жозиба-
дорликка эришилади.  

Соҳалар кесимида бизнес инкубатор фао-
лиятини ривожлантиришнинг инновацион ме-
ханизмини қўйидаги  1-расм орқали батафсил 
кўриш мумкин. 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1-расм. Бизнес инкубаторларнинг инновацион фаолият механизми 
 

Юқоридаги 1-расмда келтирилган маълу-
мотлар асосида бизнес инкубаторларнинг мам-
лакатда ривожланиши учун инновацион бизнес 
режалар, лойиҳалар, янги потенциал техноло-
гиялар каби кўрсаткичларга асосланиб, тадбир-
корликни ривожлантиришга ва қўллаб-қувват-
лашга алоҳида эътибор қаратиш мақсадга муво-

фиқдир. Ўзбекистон Республикаси иқтисодиёти-
ни модернизациялашда замонавий менежмент-
бошқарув тизимини янада ривожлантириш ор-
қали моддий-техник ва молиявий ресурсларни 
самарали механизмларини ишлаб чиқиш, мар-
кетинг талаблари асосида маҳсулотлар ишлаб 
чиқариш ҳамда хизмат турларини кўпайтириш-

га эришиш, самарасиз харажатларнинг шаклла-
нишига йўл қўймаслик, шунингдек касод бўлиш 
хавфидан эҳтиёткор бўлиш бизнес инкубатор-
лар учун долзарб масалалардан бири ҳисобла-
нади. 

Тажрибадан билиш мумкинки, иннова-
цион иқтисодиётни ривожлантиришда бизнес 
инкубатор фаолиятини шакллантириш қўлай 

истиқболли омиллар муҳим аҳамият касб этади. 
Унда меҳнат ресурслари такомиллашиб банд-
ликнинг ўсиш нуқтаи назаридан ҳудудларда 
янги юқори технологияларга асосланган кичик, 
ўрта, йирик саноатлашган ишлаб чиқариш кор-
хоналари вужудга келади. Биз қўйидаги  
(2-расм) мисолида бизнес инкубатор фаолияти 
шаклларини кўриб чиқамиз. 

 

 
2-расм. Бизнес инкубатор фаолияти шакллари схемаси 

 
2-расмдан кўриш мумкинки, бизнес инку-

баторларнинг фаолиятини комплекс равишда 
ривожлантириб, такомиллаштириб бориш, ўз 
навбатида ишлаб чиқариш корхоналарининг 
кўпайишига олиб келади. Натижада меҳнатга 
лаёқатли ёшдаги ишловчи аҳоли сони ошиб, 
ёшлар орасида ишсизликни камайтириш муам-
моларини анча бартараф этади ва камбағаллик 
дастурининг меҳнат бозорида қўшимча янги иш 
жойларни яратиш имкони туғилади. Бугунги 
кунда бизнес инкубаторлар илмий-тадқиқот 
ишларини амалга ошириш учун ўз илмий-таж-
риба базасини яратиш ва такомиллаштириш, 
қўшма тадқиқотларни ташкил этиш, илмий таъ-
лим ва бошқа муассасалар учун турли хил ил-
мий-тадқиқот ва тажриба конструкторлик иш-
ларига олинган буюртмаларни сифатли бажа-
риш муҳим саналади. Бироқ, кўпчилик йирик 
корхоналар инновацион корхоналар эмас балки 
ташқи муҳит жуда тез ўзгариб турганлиги боис 
инновацияларни ўз вақтида амалга ошириш 
лозим.  

Бу муаммо нафақат рақобат билан чам-
барчас боғлиқ, балки вақтга ҳам бевосита боғ-
лиқдир, чунки янги маҳсулотни ишлаб чиқа-
ришга кетадиган вақтни сезиларли даражада 
қисқариши ташкилотнинг самарали ишлаши 
учун объектив заруратдир. Юқоридаги тавсиф-
лар корхонанинг муваффақиятга эришиш 
воситаларидир, улар бир-бири билан боғланган 
бўлиб ташкилотнинг инновацион фаолиятдан 
оладиган самарасини кучайтиради. Корхоналар-

нинг муваффақияти кўп жиҳатдан турли омил-
ларга боғлиқ, жумладан глобал рақобат, тезкор 
технологик ривожланиш ва инновацион муҳит-
га боғлиқ. Намунавий бизнес инкубаторининг 
инновацион бошқарув стуруктурасини кўриб 
ўтамиз (3-расм). 

Бизнес инкубаторларнинг намунавий 
бошқарув стуруктурасидан (3-расм) кўриниб ту-
рибдики, бир-бирлари билан ўзаро манфаатли 
масалалар бўйича ахборотлар алмашиш, бирга-
ликда маслаҳатлашиш, семинарлар, кўргазма-
лар ташкил қилиш, электрон алмашинувларни 
ўз ичига олган ҳолда технопаркларда техноло-
гия тизимларини ишлаб чиқиш ҳамда такомил-
лаштиришдан иборат. 

Таъкидлаш жоизки, мамлакатимизда биз-
нес инкубаторларни ривожлантириш учун қу-
йидагиларни амалга оширишда алоҳида эъти-
боримизни қаратишимиз лозим.                                                                                                                     

Биринчидан, бизнес инкубатор учун инно-
вацион бизнес режалар, илғор технологик лойи-
ҳалар ишлаб чиқиш ҳамда юқори технологияли 
ишлаб чиқариш корхоналари, инвесторлар, 
қўшма корхоналар ва ҳомий ташкилотлар билан 
ҳамкорликни йўлга қўйиш ва шартномалар 
тузиш ишларини амалга ошириш.  

Яхши ўйланган бизнес лойиҳаларни изчил 
амалга ошириш ва моддий қўллаб-қувватлашга 
доир Ноу-хау технологияларнинг бир неча са-
ноат намуналарини яратиш бўйича чора-тад-
бирларни белгилаш.   

КИЧИК БИЗНЕС ВА ХУСУСИЙ ТАДБИРКОРЛИК 



 
 

Иқтисодиёт ва таълим / 2021 йил, 5-сон   325 

  
 
 
 
 
 
 
 
 
 
 
 
 
 
 
 
 
 
 
 
 
 
 
 

3-расм. Бизнес инкубаторларнинг намунавий бошқарув стуруктураси 
 
Ўзбекистон Республикасининг иқтисодий 

ва молиявий қонунчилигини билиши, норматив 
солиққа оид ҳужжатларнинг талабларига риоя 
этилишини таъминлаш [3,4]. Иқтисодий, ҳуқу-
қий дипломатик музокаралар олиб бориш, ин-
вестиция муҳитини яратиш ва қўшма корхона-
ларни ташкиллаштириш [5]. 

Истиқболли инновацион лойиҳаларни иш-
лаб чиқиш ва амалга ошириш учун резидент-
ларга бизнес инкубатор хизматларини таклиф 
этиш орқали бизнесни ривожлантириш. Рези-
дентлар учун қисқа муддатли курсларни таш-
кил қилиш ҳамда уларга тегишли тасдиқловчи 
ҳужжатларни беришни ташкиллаштириш. 

 Стартап лойиҳаларини яратиш ва стар-
тапларга бир қатор хизматлар ва ресурслар, 
жумладан, иқтисодий, ҳуқуқий масалалар бўйи-
ча маслаҳатлар бериш, истиқболли лойиҳалар-
ни муҳокама қилиш ҳамда энг яхши стартап 
лойиҳаларини молиялаштириш.  

 Ёш олимлар, изланувчилар, талабалар, 
тадбиркорларни хизматлардан тўғридан-тўғри 
фойдаланишга жалб этиш ҳамда алоқаларни 
йўлга қўйиш, махсус тадқиқотлар, маслаҳатлар, 
ўқув тадбирлар (курслар), семинарлар, конфе-
ренция, симпозиумлар ва танловлар ўтказишни 
ташкиллаштириш. 

Академик илмий муассасалар олимлари ва 
изланувчилари, Олий таълим муассасаларининг 
талабалари билан ўзаро ҳамкорлик қилиш, ҳар 
бирининг алоҳида бизнес инкубатори учун ин-
теллектуал фаолият натижаларининг йўл хари-

таларини шакллантириш ҳамда уларни элект-
рон базасини яратиш.                                      

Иккинчидан, мавжуд инновацион ғоялар, 
бизнес режалар, илғор технологик лойиҳалар ва 
техника-технологиялар ёрдамида бизнес инку-
батордан самарали фойдаланишни амалга оши-
риш. 

Таҳлил ва натижалар муҳокамаси. 
Тараққий этган мамлакатларда инновацион 
бизнес инкубаторлар томонидан тайёрланган 
ғоявий ишланма лойиҳалар давлат томонидан 
молиявий қўллаб-қувватланади, шунингдек энг 
асосийси ғоялар давлатларнинг бойлиги ҳисоб-
ланиб уларга алоҳида эътибор қаратилади. Бу 
тараққий этган давлатларда ишлаб чиқариш 
жараёнини амалга оширишда янги инновацион 
ғояларга бир қанча молиявий ташкилотлар, 
фондлар ва тижорат банклари томонидан таш-
қи ва ички савдоларига молия маблағлари (кре-
дитлаш) ажратиш хизматлари кенг тарқалган.  

Ўзбекистон Республикасида ҳам бизнес 
инкубатор фаолиятининг энг яхши самарали те-
жамкор юқори технологик ишланма лойиҳала-
рини минтақавий бюджетлардан молиялашти-
риш (кредитлаш) ва инвестициялаш манбаала-
рини кенг кўламда амалга ошириб бориш мақ-
садга мувофикдир.  

Юртимизда биринчи бизнес инкубатор 
1995 йилда Бирлашган Миллатлар Ташкилоти-
нинг ЮНИДО ташкилоти ва Ўзбекистон Респуб-
ликаси Давлат мулки қўмитаси ҳамкорлигидаги 
“Ўзбекистонда бизнес инкубаторлар тармоғини 

шакллантириш ва ривожлантириш” лойиҳаси 
асосида ташкил этилган[5,15]. Аммо ушбу фао-
лият яқин вақтгача айтарли даражада ривож-
лантирилмади. Мамлакатимизда замонавий 
фаолият турлари, йўналишлар, хусусан, бизнес 
инкубаторлар сўнгги йиллардагина ривожлана 
бошлади. Бирин-кетин инновация марказлари, 
технопарклар иш бошлади. Уларда иқтидорли 
ёшлар бирлашиб, тегишли ташкилотлар кўма-
гида ўз ғоя, ишланмаларини ҳаётга тадбиқ этиб 
келмоқда. 

Хусусан сўнгги йилларда Республикада, 
жумладан Жиззах вилояти ҳокимлиги томони-
дан 2019 йил 1 мартда бу борадаги ишлар ре-
жалаштирилган, лойиҳаларни бошқариш мил-
лий агентлиги қошида Жиззах шаҳри тадбир-
корларини қўллаб-қувватлашга қаратилган биз-
нес инкубатор фаолияти йўлга қўйилди.  Бунда 
ёш тадбиркорларнинг истиқболли ғоявий биз-
нес лойиҳа ишланмаларини тўғри йўналтириб 
уларга молиявий ёрдам кўрсатилмоқда. Бундан 
ташқари, Фарғона вилоятида ҳам “Ўзмиллий-
банк”АЖ томонидан 2020 йил июн ойида 
ташаббускор ёшлар вилоятнинг ҳудудларини 
ривожлантириш мақсадида ғоялари ва таклиф 
этилган дастурлари ишлаб чиқаришга ўз ҳисса-
ларини қўшишига мўлжалланган “Лойиҳалар 
фабрикаси” лойиҳаси иш бошлади. Сирдарё ви-
лоятида эса Бизнес акселератор ўз ишини бош-
лади, келгусида Самарқанд, Навоий, Сурхондарё, 
Қорақалпоғистон Республикаси ва бошқа барча 
вилоятларда (шаҳарлар) ҳам шунга ўхшаш ёш 
ғоячилар учун бизнес инкубаторлар, (акселера-
торлар) лойиҳалар фабрикаларини ташкил 
этиш назарда тутилган.  

 Ҳозирги кунда корхоналарнинг муваффа-
қияти кўп жиҳатдан турли омилларга боғлиқ, 
жумладан глобал рақобат, тезкор технологик 
ривожланиш ва инновацион муҳитга боғлиқ.  

Шунингдек республикада бизнес инкуба-
торлар учун янги бозорлар топиш, импорт 
ҳажмини қисқартириб, экспортбоп маҳсулотлар 
ишлаб чиқариш ва маҳсулотлар ҳажмини кўпай-
тиришга қаратилган лойиҳаларни ўз вақтида 
қўллаб-қувватлаб молиялаштириш режаларини 
мунтазам равишда амалга ошириб бориш зарур.  
Шу билан бирга илм фан ва инновацион техно-

логиялар салоҳиятини бизнес инкубаторлар ти-
зимининг илғор хориж тажрибасида ижобий 
самара берган усулларини амалиётда кенг қўл-
лашни амалга ошириш керак. Шу жумладан 
хорижий давлатлар технологияларини маҳал-
лийлаштириш чора-тадбирларини амалга оши-
ришда бизнес инкубаторларнинг миллий лойи-
ҳаларини доимий йўлга қўйиб, давлат томони-
дан молиявий қўллаб-қувватлашни такомил-
лаштириб, бозорларни миллий маҳсулотга бўл-
ган эҳтиёжини қондириб бориш мақсадга муво-
фиқдир.  

Республиканинг бизнес инкубаторлари 
томонидан яратилган маҳсулотларни ишлаб 
чиқаришга кенг жорий этиб бориш, унинг                                
самарадорлигини ошириш ҳамда тадбиркорлик 
фаолиятини кенгайтириш каби ҳар бир муам-
моларни ўз вақтида эътибор қаратиб ҳал этиш 
бугунги куннинг долзарб муаммоларидан бири 
сифатида қараш лозим.  

Хулоса ва таклифлар. Янгича ёндашув-
лар асосида ижодий товарлар ва хизматлар 
натижаларини бизнес инкубатор фаолияти ти-
зимида ташкил этиш, бу мамлакат иқтисодиёти-
нинг инфраструктурасини барқарор ривожлан-
тиришда муҳим омил сифатида ўз таъсирини 
кўрсатади. Яъни ижодий товарлар ва хизмат-
ларга бўлган талабнинг натижалари тўғридан-
тўғри бозорда соғлом рақобат муҳитини вужуд-
га келтиради [16].  

Бу борада бизнес инкубаторлар фаолияти-
нинг самарали тизимини ривожлантириш учун 
бирон-бир меъёрий ҳужжат (концепция) ёки қо-
нун лойиҳасини ишлаб чиқиш мақсадга муво-
фиқдир. Юқоридаги мулоҳазалардан келиб чи-
қиб, “Ўзбекистон Республикасининг барча олий 
таълим муассасаларида иқтидорли ёшларнинг 
самарали инновацион ғояларини амалий лойи-
ҳаларга айлантириб ҳаётга жорий этиш” бизнес 
инкубатор бўлимларини ташкил этиш лойиҳа-
сини амалиётда қўллаш ва унинг самарадорли-
гини ошириш.  

Бундан ташқари, бизнес инкубаторнинг 
иштирокчилари турли соҳаларда хорижий ин-
вестициялардан самарали фойдаланиш имко-
нияти кенгайиб боради.  

Кириш. Жаҳонда глобаллашув  ва  кескин  

рақобатчилик  жараёнлари  кечаётган  бир  ша-
роитда кичик бизнес ва хусусий тадбиркорлик 
(КБХТ) субъектлари дунё мамлакатлари иқтисо-
диётининг  драйвери  сифатида  майдонга  чиқ-
моқда.  2018  йилда  Европа давлатларидан  

Италияда  3,6  млн.,  Францияда  2,8  млн.,  Испа-
нияда  2,4  млн. ва Германияда  2,3  млн.та  КБХТ  
субъектлари  фаолият  кўрсатди.  Айниқса, қури-
лиш тармоғида КБХТнинг роли тобора ортиб, 
ЕИ давлатларида, айниқса, Буюк Британияда  
иқтисодиётнинг қурилиш тармоғи савдо (6,5 

